
Дневни билтени

На 09.12.2024 во 10.30 часот, полициски службеници од Отсекот за недозволена
трговија со дрога и оружје при СВР Куманово го лишиле од слобода Д.Н.(38) од
Куманово. При претрес кај него, извршен по судска наредба, била пронајдена
растителна материја. Тој бил приведен во полициска станица и по целосно
документирање на случајот против него ќе следува соодветна пријава.

СВР Куманово - Отсек за недозволена трговија со дрога и оружје поднесе кривична
пријава против Д.А.(35) од Куманово поради постоење основи на сомнение за сторено
кривично дело „неовластено производство и пуштање во промет на наркотични дроги,
психотропни супстанци и прекурзори по член 215 од Кривичниот законик. При претрес
во неговиот дом, извршен со судска наредба, биле пронајдени и одземени амфетамин и
дигитална вага.

Денеска (10.12.2024) во 00.05 часот во Скопје, на подрачјето на Гази Баба, полициски
службеници од Единицата за интервентна полиција при СВР Скопје лишиле од слобода
малолетник од Скопје затоа што кај него била пронајдена и одземена марихуана. По
целосно документирање на случајот ќе следува соодветен поднесок.

Денеска (10.12.2024) во 00.20 часот во Скопје, на подрачјето на општина Аеродром,
полициски службеници од Единицата за интервентна полиција при СВР Скопје го лишиле
од слобода А.Ѓ.(43) од с.Марино, скопско, затоа што кај него била пронајдена и
одземена марихуана. По целосно документирање на случајот ќе следува соодветен
поднесок.

На 09.12.2024 во 20.00 часот во Скопје, на подрачјето на општина Аеродром, полициски
службеници од Единицата за интервентна полиција при СВР Скопје лишиле од слобода
малолетник затоа што кај него била пронајдена и одземена марихуана. По целосно
документирање на случајот ќе следува соодветен поднесок.

На 09.12.2024 во 16.00 часот во Скопје, на подрачјето на Карпош, полициски
службеници од Единицата за интервентна полиција при СВР Скопје ги лишиле од
слобода Т.Ј.(18) од с.Сопиште, скопско и Ф.П.(21) од Скопје затоа што кај нив биле
пронајдени и одземени марихуана и боксирач. По целосно документирање на случајот
ќе следува соодветен поднесок.

На 09.12.2024 во 14.20 часот на ул.„Смилевски конгрес” во Битола, полициски
службеници од СВР Битола го лишиле од слобода С.Р.(48) од Битола, кој бил баран по
потерница врз основа на наредба од Основен суд Битола за издржување казна затвор.
Лицето било спроведено во Казнено - поправната установа Затвор Битола за
издржување на казната.

Нa 09.12.2024 во 01.10 часот во Струмица, полициски службеници од СВР Струмица го
лишиле од слобода К.П.(20) од Струмица затоа што кај него била пронајдена марихуана.
Лицето било задржано во Полициска станица Струмица, за настанот бил запознаен јавен
обвинител од Основното јавно обвинителство Струмица и по документирање на случајот
против него ќе биде поднесена соодветна пријава.

На 09.12.2024 во 21.15 часот во СВР Скопје било пријавено дека во круг на фирма на
ул.„Качанички пат“ во Скопје, чиј што управител е А.И.(47) од с.Брест, скопско, биле
опожарени четири товарни возила, сопственост на фирмата. Повредени лица нема, а
пожарот бил изгаснат од екипа на Бригадата за противпожарна заштита Скопје.
Полициски службеници излегле на местото на настанот и било констатирани дека
целосно биле опожарени товарно возило „мерцедес“ со скопски регистарски ознаки со
приколка, товарно возило „волво“ со скопски регистарски ознаки со приколка и товарно
возило „волво“ со скопски регистарски ознаки со приколка, додека делумно било
опожарено товарно возило „волво“ со скопски регистарски ознаки со приколка. Се
преземаат мерки за расчистување на случајот.

На 09.12.2024 во 15.25 часот во СВР Тетово било пријавено дека на автопатот Тетово -
Гостивар, кај надвозникот за с.Пирок, патничко возило „фолксваген голф“ со тетовски
регистарски ознаки, управувано од Н.А.(24) од Тетово, излетало од патот. Во несреќата
со тешки телесни повреди се здобил возачот, констатирани во Клиничка болница
Тетово. Увид бил извршен.

На 09.12.2024 во 21.20 часот во Полициската станица Кисела Вода, А.К.(38) од с.Горно
Соње, скопско, пријавил дека на бул.„Борис Трајковски“ во Скопје бил каснат од куче
скитник.

На 09.12.2024 во 18.30 часот во Полициското одделение Галате, Х.Ј.(47) од с.Добридол,
гостиварско, пријавил дека во селото, неговата малолетна ќерка била касната од куче
скитник.

 

На 09.12.2024, по претходно изготвен план од Единицата за недозволена трговија и
Единицата за интервентна полиција при СВР Скопје за контрола на Бит Пазар, лишени
се од слобода две лица, а пронајдени се над 40.000 парчиња пиротехника, тутун и
цигари без бандероли. Кај Б.И. (47) од с. Студеничани пронајдени се 11.604
пиротехнички средства, пари, околу 40 килограми тутун и поголема количина цигари
без бандероли. Кај С.Н. (48) од Скопје пронајдени се 14.942 парчиња пиротехнички
средства и пари. Лицата се лишени од слобода и против нив ќе биде поднесена
кривична пријава по член 396 ст.7 од КЗ. Исто така, при преглед на импровизирана
тезга пронајдени се околу 14.000 пиротехнички средства.

 

На 09.12.2024 во 01.00 часот во Скопје, на подрачјето на Гази Баба, полициски
службеници од СВР Скопје ги лишиле од слобода В.Н.(22) и С.Б.(27), двајцата од
с.Арачиново, скопско, затоа што на 08.12.2024 околу 22.00 часот на подрачјето на Гази
Баба со закана од М.Н.(31) од Скопје одзеле пари и мобилен телефон. По целосно
документирање на случајот ќе следува соодветен поднесок.

 

На 09.12.2024 во 18.00 часот во Скопје, на подрачјето на Чаир, полициски службеници
од СВР Скопје го лишиле од слобода Г.Р.(53) од Скопје затоа што во семејниот дом
физички ја нападнал својата 49-годишна сопруга, а потоа агресивно се однесувал кон
полициски службеници кои извршувале службени дејствија. По целосно документирање
на случајот ќе следува соодветен поднесок.

 

ОВР Дебар поднесе кривична пријава против албанскиот државјанин Г.И.(29) поради
постоење основи на сомнение за сторено кривично дело „кражба“ и против Р.К.(20) од
Дебар поради постоење основи на сомнение за сторено кривично дело „помагање“. На
26.11.2024 на улица „Елена Ѓика“ во Дебар, првопријавениот одзел паркирано патничко
возило „рено клио“, сопственост на Р.Н. од селото Дебреше, по што му го продал на
второпријавениот.

 

Денеска (10.12.2024) во 06.35 часот во СВР Скопје било пријавено дека во казино на
подрачјето на општина Аеродром, едно лице со закана кон вработените одзело пари од
дневниот промет. Се преземаат мерки за расчистување на случајот.

 

На 09.12.2024 во 18.30 часот во Полициската станица Драчево, З.С.(62) од Скопје
пријавил дека од својот дом се оддалечил неговиот брат В.С.(60) од с.Морани, општина
Студеничани. Се преземаат мерки за пронаоѓање на лицето.

 

На 09.12.2024 во 19.40 часот, Е.Н.(50) од кичевското село Стрелци пријавил дека на
булеварот „Ослободување“ во Кичево бил каснат од куче скитник.

 

СВР Велес поднесе кривична пријава против малолетник од Велес поради постоење
основи на сомнение за сторено кривично дело „тешка телесна повреда“. На 21.11.2024
во основно училиште во Велес, пријавениот, физички нападнал друг малолетник, при
што му нанел тешка телесна повреда.

 

Надворешната канцеларија за криминалистички работи Берово поднесе кривична
пријава против А.М.(34) од Пехчево поради постоење основи на сомнение за сторено
кривично дело „насилство“. На 02.11.2024 во угостителски објект во Пехчево,
пријавениот физички ги нападнал Д.Р. и Н.М. од с.Робово, пехчевско, при што
употребил стаклен предмет, додека подоцна пред објектот физички ги нападнал П.К. од
Пехчево и Ф.С. од с.Смојмирово, беровско.

 

СВР Тетово поднесе кривична пријава против С.И.(37) од Тетово поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурзори“. На 05.01.2024,
полициски службеници извршиле контрола во круг на угостителски објект во тетовско,
при што бил пронајден кокаин.

 

СВР Тетово поднесе кривична пријава против Л.М.(23) од Тетово поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурзори“. На 11.07.2024,
полициски службеници извршиле претрес во домот на пријавениот, при што била
пронајдена и одземена марихуана.

 

СВР Охрид поднесе кривична пријава против К.Ј.(29) од Охрид поради постоење основи
на сомнение за сторено кривично дело „овозможување на употреба наркотични дроги“.
На 26.08.2023 на паркинг простор пред угостителски објект во Охрид, полициски
службеници го затекнале пријавениот со уште едно лице, а при извршен претрес кај
лицето бил пронајден и одземен кокаин, кој го набавил од пријавениот.

 

Регионалниот центар за гранични работи Југ поднесе кривична пријава против С.А.(28)
од Кичево поради постоење основи на сомнение за сторени кривични дела
„криумчарење мигранти“ и „фалсификување исправа“. На 01.12.2024 на автопатот
Гевгелија - Демир Капија, кај тунели Демир Капија, полициски службеници извршиле
контрола на патничко возило „волво“, управувано од пријавениот, при што било
констатирано дека користело регистарски таблички од друго возило, а биле пронајдени
тројца мигранти.

 

Надвoрешната канцеларија за криминалистички работи Делчево поднесе кривична
пријава против С.Ѓ.(26) од Македонска Каменица поради постоење основи на сомнение
за сторено кривично дело „фалсификување исправа“. Во 2022 година, пријавениот
набавил фалсификувана македонска возачка дозвола и во 2024 ја употребил како
вистинска, приложувајќи ја пред италијанските власти за замена со италијанска возачка
дозвола.

 

Одделот за сузбивање на организиран и сериозен криминал поднесе кривична пријава
против С.М.(50), вработен во Казнено – поправната установа Затвор Струга, поради
постоење основи на сомнение за сторено кривично дело „овозможување бегство на лице
лишено од слобода“. На 02.03.2024 година, пријавениот, кој бил работно ангажиран, со
непријавување на бегство на осуденото лице, му овозможил да излезе од затворот и
слободно да се движи и престојува во својот дом во Струга.

 

 

Извадок на дел од дневни настани 10.12.2024

